
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 129, KUNDËR VENDIMIT DATË 12.05.2011 TË KZAZ-së NR. 41 QARKU SHKODËR “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS VELIPOJË” 
Komisioni Qendror i Zgjedhjeve në mbledhjen e datës 25.05.2011, me pjesëmarrjen e:
Arben           
RISTANI 
Kryetar
Dëshira         SUBASHI       Zv. Kryetare
Artan             LAZAJ           Anëtar
Hysen 

OSMANAJ
Anëtar

Klement 
ZGURI

Anëtar
Vera    
SHTJEFNI
Anëtare
Shqyrtoi çështjen me 

KËRKUES:
Partia Demokratike  përfaqësuar nga Z. Niazi Kosovrasti 
PALË E INTERESUAR:
Partia Socialiste përfaqësuar nga z. Eridian SALIASI
                                             Pash UJKA
OBJEKT:       
Për shqyrtimin e kërkesës ankimore nr.129, kundër vendimit datë 12.05.2011 të kzaz-së nr. 41 Qarku Dibër “Për miratimin e tabelës përmbledhëse të rezultatit për zgjedhjen e Kryetarit të Komunës Velipojë” 
BAZË LIGJORE: 
Neni 21, pika 1, dhe nenet 133 e vijues, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN
Me shkresën nr. 4354 prot., datë 15.05.2011, ankuesi Partia Demokratike ka paraqitur kërkesën ankimore nr.129 regj, drejtuar Komisionit Qendror të Zgjedhjeve për kundërshtimin e vendimit të datës 12.05.2011 të KZAZ-së nr.41, Qarku Shkodër “Për miratimin e tabelës përmbledhëse të rezultatit për zgjedhjen e kryetarit të komunës Velipojë”.Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë e interesuar, paraqitur nga Partia Socialiste dhe z.Pash UJKA dhe konstatoi se kërkesa është në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e saj si palë e interesuar në këtë proces. 
KQZ në përfundim të verifikimit të legjitimitetit procedurial të palëve ftoi ankuesin e më pas palën  e interesuar të paraqesin pretendimet dhe prapësimet e tyre.

Ankuesi, Partia Demokratike, në pretendimet e tij sikurse parashtron në kërkesën ankimore nr. 129, edhe gjatë shqyrtimit administrativ kundërshtoi vendimin datë 12.05.2011 të KZAZ-së nr.41, Qarku Shkodër “Për miratimin e tabelës përmbledhëse të rezultatit për zgjedhjen e kryetarit të komunës Velipojë” si vendim të pambështetur në ligj.
Ankuesi pretendon se ky vendim është në kundërshtim me parashikimin e neneve 124 e vijues të Kodit Zgjedhor, pasi në bazë të formularit model PV-KQV-08, numri i fletëve të votimit të papërdorura nuk përputhej me numrin e fletëve të marra në dorëzim nga kjo KQV.
Pretendimi i mësipërm vërtetohet se në një QV me nr. 324 dhe me numër zgjedhësish rreth 700 është evidentuar gjatë procesit të numërimit, konkretisht kontrollit të kutisë së materialeve zgjedhore të saj, se numri i fletëve të votimit të papërdorura I shprehur në procesverbal PV-KQV-08 nuk përputhej me numrin e fletëve të marra në dorëzim nga kjo KQV. Më saktë ka një mosrakordim prej 338 fletësh.
Ne mendojmë se zhdukja e këtyre fletëve të votimit apo përdorimi i tyre për të prodhuar një rezultat të ndryshëm nga ai që kanë dhënë qytetarët e asaj zone, ka ndikuar drejtpërdrejtë në rezultatin e zgjedhjeve dhe në shpërndarjen e mandateve për kryetar komune. Mungesa e një numri të konsiderueshëm fletësh votimi në këtë QV është një fakt që krijon dyshime të forta në vërtetësinë e rezultatit dhe ligjshmërinë e procesit. Në përputhje me dispozitat ligjore në fuqi, Kodin Zgjedhor të Republikës së Shqipërisë neni 160 gërma a, kjo qendër votimi duhet të shpallet e pavlefshme.
Shkeljet  e sipërcituara mbështeten në aktet e paraqitura nga ana jonë.
Për sa më sipër ankuesi i kërkon KQZ-së deklarimin e pavlefshëm të vendimit, datë 12.05.2011 të KZAZ-së Nr. 41 Qarku Shkodër.
Pala e interesuar Partia Socialiste në prapësimet e saj parashtroi se :Për sa I përket Q.V nr.0324, problemi lidhur me mosrakordancën ka ardhur si pasojë e mangësive në materialet e dërguara nga KQZ-ja, gjë për të cilën KQZ-ja ishte shprehur në ditën e votimeve se               “Votimet do të vazhdonin me ato materiale që ishin dërguar”. Fakti që sipas procesverbaleve të fletëve të papërdorura kishin tepruar 16 fletë tregon se ky problem nuk ekziston.
Pretendimet e kërkuesit mbeshteten ne provat të administruara në seance publike, si më poshtë:

1. Vendimi datë 12.05.2011 i KZAZ-së nr.41 Qarku Shkodër, për miratimin e tabelës përmbledhëse të rezultatit për zgjedhjen e kryetarit të komunës Velipojë.
2. Procesverbal I marrjes në dorëzim nga KZAZ në KQV I materialeve zgjedhore model PV-KQV-05.

3. Procesverbal PV-KQV-08
Ankuesi kërkoi të administroheshin si prova të tjera edhe tabela e rezultateve për kandidat komune dhe libri i protokollit. 

Nga analiza dhe ligjore e cështjes objekt kundërshtimi dhe e provave të paraqitura, anëtarët e KQZ-së konstatuan se nuk kishte asnjë provë ose indicje për të thelluar hetimin administrative. Prandaj u pa e arsyeshme të votohej për propozimin e rrëzimit të kërkesës 
Propozimi i bërë për rrëzimin e kërkesës u miratua me 6 vota pro.
PËR KËTO ARSYE
Mbështetur në nenin 24, paragrafi 2 të ligjit Nr.10019, datë 29.12.2008 Komisioni Qendror i Zgjedhjeve, 

V E N D 0 S I:
1. Rrëzimin  e kërkesës ankimore nr.129 kundër vendimit të KZAZ-së nr.41 Qarku   Shkodër “Për miratimin e tabelës përmbledhëse të rezultatit për zgjedhjen e kryetarit të komunës Velipojë” dhe lënien në fuqi të vendimit të kësaj KZAZ-je.
2. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit  Tiranë, brenda pesë ditëve nga shpallja e tij.
3.  Ky vendim hyn në fuqi menjëherë.
Arben            
RISTANI 
Kryetar

Dëshira                  SUBASHI       Zv. Kryetare

Artan                      LAZAJ           Anëtar

Hysen 
         OSMANAJ
Anëtar

Klement 
         ZGURI

Anëtar

Vera    
        SHTJEFNI
Anëtare

Nr.  717  i Vendimit
              Data 25.05.2011           Ora 09:30 i Vendimit

Për shqyrtimin e kërkesës ankimore nr. 129 , Kundër vendimit të KZAZ –së nr. 41. Qarku Shkodër “Për miratimin e Tabelës Përmbledhëse të rezultatit për zgjedhjen e Kryetarit të Komunës Velipojë”.

